
maifon, mes gens n’auoient point mangé tout le iour,
ie leur donne courage, nous nous [319] efforcons de
pafler outre, mais le courant de la marée qui defcen-
doit encor eftant fort rapide, il fallut attendre le flot
pour trauerfer la grande riuiere, nous entrafmes ce-
pendant dans vne anfe de terre, & nous nous endor-
mifmes fur le fable aupres d'vn bon feu que nous al-
lumafmes.

Sur la minuit le flot retournant nous nous embar-
quafmes, la Lune nous éclairant, le vent & la marée
nous faifoient voler, mon hofte n’ayant pas voulu
tirer du cofté que ie luy dis, nous penfafmes nous
perdre dans le port, car comme nous vinfmes pour
entrer dans noftre petite riuiere nous la trounafmes
encore toute glacée, nous voulufmes approcher du
rinage, mais le vent y auoit rangé vn grand banc de
glace, qui fe choquoient les vnes les autres nous me-
nagoient de mort {i nous les abordions, fi bien qu'il
fallut tourner bride, mettre le cap au vent & fe roidir
contre la marée, c'eft icy que ie vy les vaillances de
mon hofte, il s’eftoit [320] mis deuant comme au lieu
le plus important dans les grands perils, ie le voyois
au trauers de 'obfcurité de la nuic qui nous donnoit
de I'horreur & augmentoit noftre danger, bander fes
nerfs, fe roidir contre la mort, tenir noftre petit canot
en eftat dans des vagues capables d’engloutir vn
grand vaiffeau, ie luy crie Nicanis ouabichtigoueiaXhi
onabichtigoneiakhi, mon bien-aymé a Kebec, 4 Kebec,
tirons 1a. Quand nous vifmes 2 doubler le faut au
Matelot, c’eft le detour de nofire riuiere dans le
grand fleuue, vous I'eufliez veu ceder a vne vague, en
couper vne autre par le milieu, éuiter vne glace, en
repouffer vne autre, combattre inceflamment contre
vn furieux vent de Nordeft qu’il auoit en tefte.



